
Inson huqugqlari - bu juda keng tushuncha.Insonning ayrim huqugqlari tabiiy huquq
sifatida uning tug‘ilganidan boshlab amal qgiladi. Inson tug‘ilgach avallo, yashash huquqiga ega
bo‘ladi. Keyinchalik esa boshga huquqglar ham shakllanib boraveradi. Ba’zi huqugqlar
insonlarning yoshiga, hattoki huquqgiy magomiga ham bog'liq. Masalan, siyosiy huqugqlar. Bu
huqugqlar faqat fugaroligi bor bo‘lgan shaxslardagina mavjud. Chunki;.fugarolar davlatning
siyosiy hayotida bevosita yoki bilvosita tarzda ishtirok etadi.

Bundan tashgqari, deyarli 80% huquqlarimizga belgilangan yoshga yetganimizdagina
ega bo‘lamiz. Bu huquqlarga misol qilib, saylov-huqugimizni, shartnoma tuzish, mehnat qilish,
nikoh qurish va boshga huquqimizni olishimiz mumkin.

Bilamizki, insonda ikki xil huquq mavjud. Bulardan birinchisi pazitiv, ikkinchisi esa
negativ huqugqlardir. Pazitiv huquq - insonning tug'‘ilishidan boshlab amal qilishni boshlaydi.
Masalan, yashash huquqi. Negativ huqugda aynan, inson o‘z huquqini davlatning ishtirokisiz
amalga oshira olamaydi. Masalan, mehnat qilish, ko‘chish va h.k.

Bugungi kunda inson sha’ni va qadr-qimmati eng oliy gadriyatdir. Bu haqida
Konstitutsiyamizning 13-moddasida ham bayon etilgan. Inson huqugqlariga bo‘lgan e’tiborni
O‘zbekiston Respublikasi Konstitutsiyasida ham yaqqol ko‘rishimiz mumkin. Konstitutsiyada

“Inson va fuqgarolarning asosiy huquqlari, erkinliklari va burchlari” ga bag'shlangan alohida
bo‘lim mavjud. Ushbu bo‘limning tegishli boblarida inson va fuqarolarning turli xildagi huquq
va erkinliklari belgilangan (O‘zb.Res.Kons 2-bo‘lim  6-11-boblar). Konstitutsiyamizning
muqgaddimasida ham “O‘zbekiston xalqgi inson huquqlariga va davlat suvereniteti g‘oyalariga
sodiqligini tantanali ravishda e’lon qilib”,- degan jumla mavjud. Bu ham O‘zbekistonda inson
huqugqlarini tashkil etuvchi va uni himoya qiluvchi asos mustahkam ekanligidan dalolatdir.
Bilamizki, inson huqugqlariga bo‘lgan e’tibor 2-jahon urushidan keyin avj oldi. Ya’ni
1945-yil 24-oktabrda tashkil etilgan BMT, buning asosiy turtkisi bo‘ldi. BMT tomonidan 1948-

yil 10-dekabrda Inson huquglari umumjahon dekloratsiyasi gabul qilindi. 30 ta moddadan
iborat bo‘lgan IHUD da inson va fuqarolarning barcha huquq va erkinliklari oz tasdig'ini
topdi. O‘zbekiston ham mazkur dekloratsiyani ratifikatsiya qilib, o‘zining milliy
gonunchiligida implementatsiya ko‘rinishida mustahkamladi. [HUD qabul gilingandan so‘ng,
1950-yildan boshlab 10-dekabr xalgaro “Inson huquqlari kuni” etib belgilandi.

Inson huqugqlari bo‘yicha bugungi kunda juda ko‘plab konvensiya, dekloratsiya,
xalqaro paktlar hamda qonunlar yaratilgan. Bularga misol qilib: “Erkinliklarning buyuk
xartiyasi” (1215), “Majburiy mehnatning taqiqlanishi to‘g'risida” gi konvensiya (1930),
“Ayollarning siyosiy huquqlari to‘g'risida” gi konvensiya (1952), “Turmushga chigqan
ayolning fuqgaroligi to‘g'risida” gi konvensiya (1957), “Hududiy boshpana berish to‘g‘risida” gi
dekloratsiya (1957), “Majburiy mehnatni batamom bekor qilish to‘g'risida” gi konvensiya
(1957), “Bolalar huqugqlari to‘g'risida” gi dekloratsiya (1959), “Irqiy kamsitishlarning barcha
shaklini bekor qilish to‘g'risida” gi konvensiya (1965), “Ijtimoiy, iqtisodiy va madaniy
huqugqlar to‘grisida” gi xalqaro pakt (1966), “Fuqarolik va siyosiy huqugqlar to‘grisida” gi
xalqaro pakt (1966), “Bolalar huqugqlari to‘grisida” gi konvensiya va boshqalarni misol
qilishimiz mumkin.

Tarixga nazar, bilamizki uzoq o‘tmishda inson huquqlari ahamiyatsiz tushuncha
bo‘lgan. Ya’'ni, quldorlik davrlarida insonlarni pul evaziga qul qilib sotishgan, ularga buyum
sifatida qarashgan. Jamiyat ikki tabaqaga: zodagonlar va quldorlarga bo‘lingan. Qiz bolalarni
tiriklayin ko‘mishgan, ularga inson nazari bilan gqarashmagan. Ammo, miloddan avvalgi
xamurappi qonunlarida inson huquqlarining buzilishiga va uning uchun jazoning mavjudligiga
oid gqonunlar mavjud edi. Masalan, shifokor oz o'quvsizligi bilan bir bemorning o‘limiga
sababchi bo‘lsa, u holda uning qo‘llari kesib tashlangan.

Barchamizga ma’lum, jinson: huquglari rcheklanishi: mumkins=Inson huqugqlarini
cheklashga faqatgina sud haqli. Qachonki, inson huquqqa xilof xatti-harakatni amalga oshirsa.
Mamlakatimizda olim jazosi 2008-yildan boshlab bekor gqilinganligi ham davlatimizdagi
insonning yashash huquqi borasidagi tizimning tobora liberallashtirilayotganligidan dalolat
beradi. Hozirgi kunda, inson huquglariga e’tibor shu darajada kuchaydiki, buni isboti o‘laroq,
O‘zbekistonda 1995- yil “Ombudsman” lavozimi joriy etildi. 1996-yilda esa inson huquqlari
bo‘yicha Milliy markaz o‘z faoliyatini boshladi.

Xorijiy tajriba. Dastlab ombudsman lavozimi Shvetsiya qirolligida 1709-yilda joriy
etilgan. Ombudsman lavozimi bugungi kunda turli mamalakatlarda turlicha ataladi. Ba’zi
davlatlarda advokat, ba’zilarida esa vositachi yana boshqalarida esa huquq himoyachisi
deyiladi. O‘zbekistonda ombudsmanga bevosita murojaat qilish huquqimiz mavjud. Ammo
ayrim davlatlarda esa aksincha. Masalan, Fransiya davlatida ombudsman vositachi deyiladi va
unga bilvosita murojaat etiladi.

Muammoli vaziyat. Xalgaro va milliy darajada inson huquqlari va erkinliklarini
albatta kafolatlaymiz, ammo insonning erkinligiga qarshi bo‘lgan xavfli jinoyatlar sodir
etilishini oldini ololmaymiz yoki shunday jinoyat sodir etgan shaxslarni qilgan jinoyatiga
yarasha jazolamaymiz. Ya’ni men nima demoqchiman. Jinoyat sodir etgan shaxslarga nisbatan
ta’sir choralarini va jazoni sal kuchaytirish lozim. Chunki jinoyat dunyosiga kirgan inson
gilgan jinoyati uchun jazo o‘tayotganini his qila olishi va bu narsani ikkinchi marta
takrorlamasligi kerak. Davlatda jazo tizimi kuchli bo’lsa, jinoyatlar soni kam bo’ladi. Inson
huqugqlari buzilishi holatlari ham kamayadi. Insonlar jinoyat sodir etishga qo’rqadi. Eng

avvalo, insonlarda huquqiy ong va huquqiy madaniyatni kuchaytirish lozim. Ularga huquq
darsliklarini kerak bo’lsa, maktabning 5-sinfidan kiritish lozim. Bolalar ongi
shakllanayotganda, ularga oq-u qorani, jinoyat va jazoni nima ekanligini tushuntirish lozim.
Zero, yoshlikda olingan bilim, toshga o‘yilgan nagsh bilan barobar.

Xulosa qilib aytganda, bugun insonlar yashashi, bilim olishi, oz ehtiyojlarini qondirishi
uchun barcha sharoitlar mavjud. Konstitutsiyada yozilganidek, davlat-inson va fugarolarning
konstitutsiya va qonunlarda mustahkamlangan huquq va burchlarini kafolatlaydi
(O‘zb.Res.Kons 43-modda). Konstitutsiyamizning 2-bo‘limi 10-bobida huqugqlarimizning
kafolatlari bayon etilgan. O‘zbekiston bugungi kunda dunyoning barcha davlatlari bilan inson
huquglarini ta’'minlash borasida kurasha oladi. Chunki, asosiy gomusimiz konstitutsiyada ham
bu gaplar oz tasdigini topgan. Bugungi kunda insonlarning murojaat qilish huquqini
ta’'minlash maqsadida, hattoki konstitutsiyaviy sudga ham konstitutsiyaviy masalar bo‘yicha
fugarolarga, o‘zining buzilgan huqugqlari bo’yicha murojaat qilish imkoni berildi. Buyog‘iga
endi inson huquglariga e’tibor kuchaysa kuchayadiki, lekin kamaymaydi. Zero, Yangi
O‘zbekistonda el aziz - inson aziz!

